
TEITL: Ymchwiliad i effeithiolrwydd Cynlluniau Twf a Bargeinion Dinesig i Gymru

AWDUR: Iwan Trefor Jones, Cyfarwyddwr Arweiniol – Bwrdd Uchelgais Economaidd Gogledd Cymru

1. PWRPAS YR ADRODDIAD

1.1. Diweddaru’r Aelodau ar yr ymateb sydd wedi gyflwyno ar “Ymchwiliad i effeithiolrwydd Cynlluniau 
Twf a Bargeinion Dinesig i Gymru”.
 

2. Y PENDERFYNIAD A GEISIR

2.1. I gymeradwyo’r ymateb i “Ymchwiliad i effeithiolrwydd Cynlluniau Twf a Bargeinion Dinesig i 
Gymru” gan y Pwyllgor Materion Cymreig. 

3. RHESYMAU DROS Y PENDERFYNIAD

3.1. Nodi ymateb Bwrdd Uchelgais Economaidd Gogledd Cymru i’r “Ymchwiliad i effeithiolrwydd 
Cynlluniau Twf a Bargeinion Dinesig i Gymru”.

4. CEFNDIR AC YSTYRIAETHAU PERTHNASOL

4.1. Mae’r Pwyllgor Materion Cymreig wedi lansio ymchwiliad i effaith a gwerth y nawdd a ddarparwyd 
i Gymru gan Lywodraeth y DU a Llywodraeth Cymru efo rhan o’r Bargeinion Dinesig a’r Bargeinion 
Twf. Bydd yn asesu sut y gellir defnyddio’r hyn a ddysgwyd yn eu sgil i lunio cynigion ar gyfer 
bargeinion o’r fath a fydd yn hybu twf economaidd trwy Gymru gyfan.

4.2. Roedd angen cyflwyno ymateb ysgrifenedig erbyn 5pm dydd Mawrth 14eg o Fai 2019. 

4.3. Bargeinion Twf

4.3.1. Yn ystod cyhoeddi Cyllideb yr Hydref 2018, neilltuodd Canghellor y Trysorlys £120 miliwn o gyfalaf 
ar gyfer Bargen Twf Gogledd Cymru, a chytunodd Llywodraeth Cymru i gyfrannu’r un swm. Serch 
hynny, nid yw'r cynllun wedi ei weithredu hyd yn hyn. Cafodd lefel y cyllid a neilltuwyd gan 
Lywodraeth y DU ei feirniadu am ei fod £50 miliwn yn llai na'r cynnig gwreiddiol. Gofynnodd 
Llywodraeth Cymru i Lywodraeth y DU roi rhagor o gefnogaeth i’r ardal. Bydd ymchwiliad y 
Pwyllgor yn edrych ar effeithiolrwydd y fargen dwf o ran creu swyddi newydd ac annog 
buddsoddiad ychwanegol yn yr ardal.

4.3.2. Ers cyhoeddi Bargen Twf Gogledd Cymru, gwelwyd rhagor o gefnogaeth o blaid rhoi Bargen Dwf 
gwerth £200 miliwn i Ganolbarth Cymru er mwyn hybu twf economaidd yn yr ardal. Mae disgwyl 
i'r cytundeb gael ei gynnig cyn cyhoeddi Cyllideb yr Hydref.



4.4. Bargeinion Dinesig

4.4.1. Mae nifer o ardaloedd yng Nghymru eisoes wedi derbyn Bargeinion Dinesig er mwyn hybu twf 
economaidd. Cyhoeddodd Llywodraeth y DU Fargen Ddinesig Prifddinas-Ranbarth Caerdydd ar 15 
Fawrth 2016, a oedd yn cynnwys £1.2 biliwn o gyllid mewn cydweithrediad â Llywodraeth Cymru 
a deg awdurdod lleol. Yna cyhoeddwyd Bargen Ddinesig Bae Abertawe gan Lywodraeth y DU a 
Llywodraeth Cymru ym Mehefin 2017, gydag amcangyfrif o bron £1.3 biliwn ar ei chyfer. 

4.4.2. Bydd ymchwiliad y Pwyllgor yn edrych ar effaith y bargeinion hyn ac yn ystyried y modd y cânt eu 
gweithredu wrth fynd ati i ddatblygu bargeinion pellach i Gymru yn y dyfodol.

4.5. Sylwadau'r Cadeirydd

4.5.1. Wrth lansio'r ymchwiliad, dywedodd Cadeirydd y Pwyllgor, David T.C. Davies:

"Gyda'r Bargeinion Dinesig ar gyfer Caerdydd ac Abertawe yn y De, a'r potensial ar gyfer Bargeinion 
Twf yn Nghanolbarth a Gogledd Cymru, mae'n bosib y bydd cytundebau sy'n annog twf 
economaidd yn weithredol dros Gymru gyfan. Byddai hyn yn ddatblygiad cadarnhaol a'r gobaith 
yw y byddwn yn gweld ymrwymiad cryf gan Lywodraeth y DU a Llywodraeth Cymru ar gyfer 
Bargeinion Twf Canolbarth a Gogledd Cymru. 

Bydd ymchwiliad fy Mhwyllgor yn craffu ar sut mae'r Bargeinion Dinesig yn gweithredu ar hyn o 
bryd, gan edrych ar yr effaith economaidd yn eu sgil, ac yn ystyried beth allwn ni ei ddysgu oddi 
wrthynt er mwyn cryfhau'r cynigion ar gyfer bargeinion twf i Ganolbarth a Gogledd Cymru."

4.6. Gweler ymateb y Bwrdd Uchelgais yn Atodiad 1. 

5. GOBLYGIADAU ARIANNOL

5.1. Dim.  

6. GOBLYGIADAU CYFREITHIOL

6.1. Dim.

7. GOBLYGIADAU STAFFIO

7.1. Dim. 

8. EFFAITH AR GYDRADDOLDEB

8.1. Dim.

9. YMGYNGHORIADAU A GYNHALIWYD

9.1. Cafodd yr ymateb ei gymeradwyo gan y Grŵp Swyddogion Gweithredol ar 03/05/2019. 

ATODIADAU:

Atodiad 1 Ymateb y Bwrdd Uchelgais i’r ymchwiliad i effeithiolrwydd y Bargeinion Dinesig a 
Bargeinion Twf i Gymru



YMATEB Y SWYDDOGION STATUDOL:

i. Swyddog Monitro – Corff Atebol:

“Dim sylwadau I’w hychwanegu o safbwynt priodoldeb.”

ii. Swyddog Cyllid Statudol (Swyddog Adran 151 y Corff Atebol):

“Byddaf yn bresennol yn nghyfarfod y Bwrdd Uchelgais ar 17/05/2019 i gyflwyno sylwadau 
ar lafar, fel bo angen.”


